
内容概要

　　《诗词界》是由中华诗词（BVI）研究院主办的传统诗词文化读物；是海内外广大诗词爱好者发
表优秀作品、切磋诗艺的共同园地；是诗友们倾吐心声、缔结友谊的桥梁；是广大诗词作者、读者和
谐共享的精神乐园。
《诗词界》坚持承传、弘扬和发展诗词文化；尊重在诗词文学基本特点上的艺术探索与内容创新；尊
重诗词界不同流派、不同观点的存在和发展；大力培养青年诗词作者；不参与诗词文化以外的任何论
争。
　　《诗词界》长年征稿，定期出版。

章节摘录

　　富贵人所欲，贫贱鬼亦恶。
众生畏其理，纷纷趋若鹜。
君子改故辙，师长指前路：忧贫犹可活，忧道徒自误！
百鸟各营巢，孤凤难再遇。
大运合如此，吾行向谁去？
　　旧家望已渺，夜中起彷徨。
伊人若无寐，此时亦自伤。
豆蔻怀缱绻，结发同糟糠。
苦甘不足道，但使恩爱长。
桃源犹一梦，别泪忽千行。
俱在罗网中，何以得双翔？
　　龙泉东南立，锦水西北流。
三五少年子，曾此登高楼。
执手情犹在，行歌事已休。
如今皆是客，不必问沉浮。
夸父狂逐日，杞人何所忧？
补天非吾事，夜聊秉烛游。
　　劳生何扰扰，奔者塞其道。
恩怨左右缠，祸福纵横扫。
黄泉犹遗恨，生年每烦恼。
空名托草木，摇曳随昏晓。
闻罢瑶池宴，更死扶桑鸟。
谁渡苦海来，长声宣佛号？
　　人中有至圣，非为圣名出。
悲己怜亿兆，愀然心不乐。
佛祖悟涅柴，耶稣开天国。
迷魂得闻之，欢然从其说。
千载历升沉，光明终不灭。
几时交辉耀，四海同归宿！
　　妙法究人传，诸天竟谁造？
太初本何心，万古此笼罩？
浮云去仓卒，日月无遗教。
坐令尘中物，狐疑空相眺。
生人苦智短，逝者无由告。
徒怀千岁忧，帝乡安可到？
　　登高览环区，今古争相至。
莽莽叠丘墟，峨峨起都市。
东国此夸荣，西邻彼伤逝。
万邦演废兴，歌哭乱人意。
贤哲各纷言，苍穹无一字。
吁嗟五千年，托身何所恃？
　　行行无所获，禅师笑我愚：汝心原自有，仆仆何为欤？
既察书中谬，惜求树上鱼。
纵游出天外，安得见真吾！
岂无方便法，坐地与子图：壮士一断腕，百毒当何如？

　　来如春水发，逝如陌上烟。
此间原无我，稍纵忽百年。
达人惟顺变，不欲究其端。
迂者扬帆去，千去复几还？
风浪有时歇，灯火万家燃。
妻子如相问，天机未可言。

Page 5



第一图书网, tushu007.com
<<诗词界>>

版权说明

本站所提供下载的PDF图书仅提供预览和简介，请支持正版图书。

更多资源请访问:http://www.tushu007.com

Page 6


